
1. ინსტრუქცია ტენდერში მონაწილეთათვის  
 

1.1 ტენდერში მონაწილეთა მხრიდან სახელმწიფო შესყიდვების ერთიან ელექტრონულ სისტემაში შესყიდვის 
პროცედურები ხორციელდება „სახელმწიფო შესყიდვების შესახებ” საქართველოს კანონისა და 
„გამარტივებული ელექტრონული ტენდერისა და ელექტრონული ტენდერის ჩატარების წესის დამტკიცების 
შესახებ“ სახელმწიფო შესყიდვების სააგენტოს თავმჯდომარის 2011 წლის 7 აპრილის №9 ბრძანების 
შესაბამისად. ინსტრუქცია ასევე შესაძლებელია იხილოთ: http://procurement.gov.ge    

1.2 ტენდერთან დაკავშირებული ყველა დოკუმენტი ან/და ინფორმაცია წარმოდგენილი უნდა იქნეს ქართულ 
ენაზე. დოკუმენტაციის უცხოურ ენაზე წარდგენის შემთხვევაში მათ უნდა დაერთოს ნოტარიულად 
დამოწმებული ქართული თარგმანი. დავის შემთხვევაში უცხოენოვან დოკუმენტსა და მის ქართულ ენაზე 
შესრულებულ თარგმანს შორის პრიორიტეტის მინიჭების საკითხს წყვეტს სატენდერო კომისია.  

1.3 პრეტენდენტის მიერ წარმოდგენილი ყველა დოკუმენტი ან/და ინფორმაცია დამოწმებული უნდა იყოს 
უფლებამოსილი ან მისი ნდობით აღჭურვილი პირის ხელმოწერითა და ბეჭდით (ასეთის არსებობის 
შემთხვევაში). (მინდობილობის არსებობის შემთხვევაში აღნიშნული დოკუმენტი ატვირთული უნდა იქნეს 
ერთიან ელექტრონულ სისტემაში).  

1.4 ხელშეკრულების ფორმა და პირობები მოცემულია სატენდერო დოკუმენტაციაში, რომელიც 
ხელშეკრულების დადების მომენტისთვის დაზუსტდება სატენდერო წინადადების შესაბამისად.  

1.5 ტენდერით მოთხოვნილი არ იქნება გამარჯვებული პრეტენდენტის მხრიდან საკვალიფიკაციო მონაცემების 
დამადასტურებელი დოკუმენტების წარმოდგენა. 

1.6 ტენდერში გამოყენებული იქნება სატენდერო წინადადების უზრუნველყოფის გარანტია (ელექტრონული 
გარანტია) სატენდერო განცხადებაში მითითებული სავარაუდო ღირებულების 1%-ის ოდენობით, რომლის 
მოქმედების ვადა განისაზღვრება 120 კალენდარული დღით ტენდერისათვის „წინადადებების მიღება 
დაწყე- ბულია” სტატუსის მინიჭების ეტაპიდან.  

1.7 სატენდერო საფასურის ოდენობა შეადგენს 50 ლარს.  
შენიშვნა: ელექტრონული გარანტიის ბენეფიციარი/მიმღები არის სააგენტო. ელექტრონული გარანტიის 
სააგენტოსთვის წარდგენა და საფასურის გადახდა ხორციელდება სისტემაში არსებული ავტომატური 
საშუალებების მეშვეო- ბით. ელექტრონული გარანტიისა და საფასურის წარდგენა ხდება ტექნიკური 
დოკუმენტაციის სისტემაში ატვირთამდე.  

1.8 პრეტენდენტს არ აქვს უფლება წარმოადგინოს ალტერნატიული წინადადება.  
1.9 ტენდერში არ იქნება გამოყენებული ხელშეკრულების უზრუნველყოფის საბანკო ან/და სადაზღვევო 

გარანტია.  
1.10 მიმწოდებელი ვალდებულია გაეცნოს და დაეთანხმოს აფიდავიტის პირობებს, რა სახითაც იგი 

წარმოდგენილი იქნება სახელმწიფო შესყიდვების ერთიან ელექტრონულ სისტემაში, სატენდერო 
წინადადების წარდგენამდე. აფიდავიტის პირობებზე დათანხმება ხდება ერთიან ელექტრონულ სისტემაში 
შესაბამის ღილაკზე დაჭერით.  

2. ტექნიკური დოკუმენტაცია  
 

2.1 საკვალიფიკაციო მოთხოვნების თანახმად, პრეტენდენტმა უნდა წარმოადგინოს შემდეგი დოკუმენტები:  
2.1.1 იურიდიული პირებისათვის:  

(1) საკვალიფიკაციო მოთხოვნების გარეშე. 
 

2.1.2 ფიზიკური პირებისათვის:  
(1) საკვალიფიკაციო მოთხოვნების გარეშე. 

 
2.2 პრეტენდენტის მიერ წარდგენილი წინადადება ძალაშია სახელმწიფო შესყიდვების სააგენტოს 

თავმჯდომარის 2011 წლის 7 აპრილის #9 ბრძანებით დამტკიცებული „გამარტივებული ელექტრონული 
ტენდერისა და ელექტრონული ტენდერის ჩატარების წესის“ მე-2 მუხლის პირველი პუნქტის „ჟ“, „რ“ ან „ტ“ 
ქვეპუნქტებით გათვალისწინებული ეტაპის დადგომამდე.  

2.3 ელექტრონული გარანტიის მოქმედების ვადა უნდა განისაზღვროს: გამარტივებული ელექტრონული 
ტენდერის შემთხვევაში – არანაკლებ 120 კალენდარული დღით ტენდერისათვის სტატუსის „წინადადების 
მიღება დაწყებულია“ მინიჭების თარიღის შემდეგ. 

 
2.4 პრეტენდენტის მიერ სისტემაში ტექნიკური დოკუმენტაციის სახით ატვირთული უნდა იყოს:  

(1) ფასების ცხრილი ტექნიკური დოკუმენტაციის დანართი #3-ის შესაბამისად. 
(2) პრეტენდენტის შეთავაზება დანართი #1-ის მიხედვით. 
(3) ინფორმაცია ანალოგიური მომსახურების მიწოდების გამოცდილების შესახებ დანართი #3-ის 

შესაბამისად.  
(4) მინიმუმ ერთი სარეკომენდაციო წერილი ბოლო 3 წლის განმავლობაში ანალოგიური ტიპის 

მომსახურების დამკვეთისაგან. 
 

2.5 მიწოდების პირობები და ვადები: 
2.5.1 გასაწევი მომსახურება უნდა აკმაყოფილებდეს დანართი  #4-ში მოცემულ მახასიათებლებს. 
2.5.2 „მიმწოდებელი“ ვალდებულია ხელშეკრულების გაფორმების შემდგომ, 2017 წლის 1 იანვრიდან 

უზრუნველყოს უზრუნველყოს „შემსყიდველისათვის“ მომსახურების გაწევის დაწყება. 
2.5.3 მომსახურების გაწევა უნდა განხორციელდეს უწყვეტად, 2017 წლის 31 დეკემბრის ჩათვლით. 
2.5.4 „მიმწოდებელი“ ვალდებულია  ქ. თბილისში, ალ. ყაზბეგის გამზ. #42-ში სააგენტოს ადმინისტრაციულ 

შენობაში უზრუნველყოს  საჭიროების შემთხვევაში შესაბამისი ინფრასტრუქტურის გამართვა საკუთარი 
ხარჯებით.  

2.5.5 „მიმწოდებული“ ვალდებულია უზრუნველყოს შენობაში განთავსებული სველი წერტილების ჰიგიენური 
საშუალებებით (ტუალეტის ქაღალდი, ხელის გამწმენდი ქაღალდი, თხევადი საპონი, ჰაერის გამწმენდი 
აეროზოლი) ასევე, შესაბამისი აპარატებით აღჭურვა და უწყვეტი განახლება.  

2.5.6 „მიმწოდებელი“ ვალდებულია გაუწიოს „შემსყიდველს“ უფლებრივად და ნივთობრივად უნაკლო 
მომსახურება. 
 

2.6 ანგარიშსწორების პირობები:  
2.6.1 სატენდერო წინადადებაში საერთო და ერთეულის ღირებულება გამოსახული უნდა იყოს საქართველოს 

კანონმდებლობით გათვალისწინებული და გასაწევ მომსახურებასთან დაკავშირებული ყველა 
გადასახადისა და გადასახდელის ჩათვლით დღგ-ს გარდა. დღგ დაემატება მიმწოდებელს ხელშეკრულების 
გაფორმების მომენტისთვის, თუ წარმოადგენს შესაბამის ცნობას შემოსავლების სამსახურიდან. 

2.6.2 ანგარიშსწორება განხორციელდება ეტაპობრივად, ყოველი თვის ბოლოს, „მიმწოდებლის“ მიერ 
წარმოდგენილი საგადასახადო დოკუმენტაციის ან/და მიღება-ჩაბარების აქტის საფუძველზე, არაუგვიანეს 
მიღება-ჩაბარების აქტის გაფომებიდან 10 (ათი) სამუშაო დღეში. 

2.6.3 დაფინანსების წყარო: 2017 წლის საბიუჯეტო ასიგნებები. 
2.6.4 წინასწარი ანგარიშსწორება არ გამოიყენება. 
 
 
2.7 სახელმწიფო შესყიდვების ერთიან ელექტრონულ სისტემაში სატენდერო წინადადების (ტექნიკური 

დოკუმენტაციისა და სატენდერო წინადადების ფასი) წარდგენით პრეტენდენტი ავტომატურად ეთანხმება:  
2.7.1 ინფორმაციას ანგარიშსწორების პირობებისა და ვადების შესახებ; 
2.7.2 ინფორმაციას მიწოდების ვადებისა დ პირობების შესახებ;  

2.8 ფასები:  
2.8.1 პრეტენდენტმა უნდა წარმოადგინოს ფასების ცხრილი დანართი N3-ის მიხედვით. 
2.8.2 პრეტენდენტის მიერ წარმოდგენილ ფასების ცხრილში ერთეულის ფასი მოცემული უნდა იყოს 

საქართველოს კანონმდებლობით გათვალისწინებული შესყიდვის ობიექტის მიწოდებასთან და 
დაკავშირებული ყველა ხარჯისა და გადასახადის გათვალისწინებით დღგ-ს გარდა. დღგ დაემატება 
მიმწოდებელს ხელშეკრულების გაფორმების მომენტისთვის, თუ წარმოადგენს შესაბამის ცნობას 
შემოსავლების სამსახურიდან. 

2.8.3 იმ შემთხვევაში, თუ ტენდერში ყველაზე დაბალი ფასის წინადადების მქონე პრეტენდენტის მიერ 
სისტემაში დაფიქსირებული საბოლოო ფასი 20%-ით ან მეტით დაბალი იქნება შესყიდვის ობიექტის 
სავარაუდო ღირებულებაზე, პრეტენდენტს მოეთხოვება ფასწარმონაქმნის ადექვატურობის დასაბუთება, 
რისთვისაც შემსყიდველის მიერ განესაზღვრება არაუმეტეს 3 (სამი) სამუშაო დღე. ფასწარმონაქმნის 
ადეკვატურობის დასაბუთება უნდა მოხდეს სსიპ „ლევან სამხარაულის სახელობის ექსპერტიზის 
ეროვნული ბიუროს“ ან სერთიფიცირებული აუდიტორული სამსახურის/აუდიტორის მიერ გაცემული 
შესაბამისი დასკვნის საფუძველზე. ამასთან, ფასწარმონაქმნის ადექვატურობის დასაბუთების 
წარმოუდგენლობა გამოიწვევს პრეტენდენტის დისკვალიფიკაციას „გამარტივებული ელექტრონული 
ტენდერისა და ელექტრონული ტენდერის ჩატარების წესის დამტკიცების შესახებ“ სახელმწიფო 
შესყიდვების სააგენტოს თავმჯდომარის 2011 წლის 07 აპრილის №9 ბრძანებით დამტკიცებული წესის მე-
13 მუხლის მე-2 პუნქტის „ა“ ქვეპუნქტის საფუძველზე, გარდა იმ შემთხვევისა, როდესაც სახეზეა ამ წესის 
მე-13 მუხლის მე-2 პუნქტის „ზ“ ქვეპუნქტით გათვალისწინებული საფუძველი.  
პრეტენდენტის მიერ წარმოდგენილი ფასწარმოქმნის ადეკვატურობის დასაბუთება დაზუსტებას არ 
ექვემდებარება. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

3. დამატებითი ინფორმაცია: 
 
სატენდერო დოკუმენტაციასთან დაკავშირებული განმარტების ან/და დაზუსტების მიღება პრეტენდენტს შეუძლია 
წერილობითი მიმართვის შემთხვევაში შემდეგ მისამართზე: ქ. თბილისი, ალ. ყაზბეგის გამზ. #42. 
 
საკონტაქტო პირი: ნინო გოგია, ტელ: (+995 32) 2 105973  E-mail: probationagency@gmail.com  
 
 

mailto:probationagency@gmail.com

4. ხელშეკრულება სახელმწიფო შესყიდვის შესახებ 
(პროექტი) 

ხელშეკრულების პირობების საბოლოო ვარიანტი შეიძლება დაზუსტდეს და დაიხვეწოს ტენდერში გამარჯვებულ 
პრეტენდენტთან ხელშეკრულების გაფორმების პროცესში 

 
ერთის მხრივ,  
საჯარო სამართლის იურიდიული პირი - არასაპატიმრო სასჯელთა აღსრულებისა და პრობაციის ეროვნული 
სააგენტო, წარმოდგენილი სააგენტოს უფროსის მოადგილის გიორგი ჩიფჩიურის სახით, 
მისამართი: ქ. თბილისი, ალ. ყაზბეგის გამზ. #42;  
საიდენტიფიკაციო კოდი: 204 534 502; 
საბანკო რეკვიზიტები: სახელმწიფო ხაზინა; 
ბანკის კოდი:  220 101 222;  
ანგ/ნომერი: 200 122 900;  
(შემდგომში „შემსყიდველი“) 
 
და მეორეს მხრივ,  
---------------------------  წარმოდგენილი ----------------------------------------------------- სახით, 
მისამართი: ------------------------------------------------------------------------------------------------- 
საიდენტიფიკაციო კოდი: -------------------------------------------------------------------------------- 
საბანკო რეკვიზიტები: ------------------------------------------------------------------------------------ 
ბანკის კოდი: ----------------------------------------------------------------------------------------------- 
IBAN: -------------------------------------------------------------------------------------------------------- 
 (შემდგომში „მიმწოდებელი“)  
 
1. გამოყენებული ტერმინების განმარტებები  

ხელშეკრულებაში გამოყენებულ ტერმინებს აქვთ შემდეგი მნიშვნელობა:  
1.1 „ხელშეკრულება სახელმწიფო შესყიდვის შესახებ“ (შემდგომ - „ხელშეკრულება“) - შემსყიდველ 

ორგანიზაციასა და ტენდერში გამარჯვებულ პრეტენდენტს შორის დადებული ხელშეკრულება, რომელიც 
ხელმოწერილია მხარეთა მიერ, მასზე თანდართული ყველა დოკუმენტით და დამატებებით და ასევე მთელი 
დოკუმენტაციით, რომლებზეც ხელშეკრულებაში არის მინიშნებები.  

1.2 „ხელშეკრულების ღირებულება“ ნიშნავს საერთო თანხას, რომელიც უნდა გადაიხადოს შემსყიდველმა 
ორგანიზაციამ მიმწოდებლის მიერ ხელშეკრულებით ნაკისრი ვალდებულებების სრული და ზედმიწევნით 
შესრულებისათვის;  

1.3 „შემსყიდველი ორგანიზაცია“ (შემდგომ „შემსყიდველი“) ნიშნავს ორგანიზაციას (დაწესებულებას), რომელიც 
ახორციელებს შესყიდვას;  

1.4 „მიმწოდებელი“ ნიშნავს პირს, რომელმაც მოიპოვა გამარჯვება ტენდერში და უწევს მომსახურებას 
სახელმწიფო შესყიდვის შესახებ მოცემული ხელშეკრულების ფარგლებში;  

1.5 „დღე“, „კვირა“, „თვე“ ნიშნავს კალენდარულ დღეს, კვირას, თვეს.  
 
2. ხელშეკრულების საგანი 
2.1 ხელშეკრულების საგანს წარმოადგენს სსიპ - არასაპატიმრო სასჯელთა აღსრულებისა და პრობაციის 

ეროვნული სააგენტოს საჭიროებისათვის: 
o სააგენტოს ადმინისტაციულ შენობებისა და მიმდებარე ტერიტორიების დასუფთავების 

მომსახურების შესყიდვა.  
o CPV კოდი: 90900000 - დასუფთავება და სანიტარული ღონისძიებები. 

2.2 გასაწევი მომსახურების მოცულობა, რაოდენობა და აღწერილობა მოცემულია ფასების ცხრილში - დანართი 
#_, რომელიც წარმოადგენს ხელშეკრულების განუყოფელ ნაწილს.  
 

3. ხელშეკრულების ღირებულება 
3.1 ხელშეკრულების საერთო ღირებულება შეადგენს - ___________________ ლარს (თანხა სიტყვიერად). 
3.2 ხელშეკრულებით გათვალისწინებული მომსახურების ყოველთვიური ღირებულება განსაზღვრულია 

დანართში #_ - ფასების ცხრილი. 
3.3 ხელშეკრულების ღირებულებაში შედის საქართველოს კანონმდებლობით გათვალისწინებული და გასაწევ 

მომსახურებასთან დაკავშირებული ყველა გადასახადისა და გადასახდელის ჩათვლით დღგ-ს გარდა. დღგ 

დაემატება მიმწოდებელს ხელშეკრულების გაფორმების მომენტისთვის, თუ წარმოადგენს შესაბამის ცნობას 
შემოსავლების სამსახურიდან. 
 

4. ანგარიშსწორება  
4.1 ანგარიშსწორება მოხდება უნაღდო ანგარიშსწორებით ლარში, ფაქტიურად გაწეული მომსახურების 

ღირებულების მიხედვით. 
4.2 ანგარიშსწორება განხორციელდება ეტაპობრივად, ყოველი საანგარიშო თვის ბოლოს, „მიმწოდებლის“ მიერ 

წარმოდგენილი საგადასახადო დოკუმენტაციის/ინვოისის და მიღება-ჩაბარების აქტის საფუძველზე, 
წარმოდგენის შემდეგ 10 (ათი) სამუშაო დღის ვადაში. 

4.3 დაფინანსების წყარო: 2017 წლის საბიუჯეტო ასიგნებები. 
4.4 წინასწარი ანგარიშსწორება არ გამოიყენება. 

 
5. მომსახურების გაწევის პირობები  
5.1 გასაწევი მომსახურება უნდა აკმაყოფილებდეს დანართი  #_-ში მოცემულ მახასიათებლებს. 
5.2 „მიმწოდებელი“ ვალდებულია ხელშეკრულების გაფორმების შემდგომ, არაუგვიანეს 2017 წლის 1 იანვრიდან 

უზრუნველყოს „შემსყიდველისათვის“ მომსახურების გაწევის დაწყება. 
5.3 მომსახურების გაწევა უნდა განხორციელდეს უწყვეტად, 2017 წლის 31 დეკემბრის ჩათვლით. 
5.4 „მიმწოდებელი“ ვალდებულია  ქ. თბილისში, ალ. ყაზბეგის გამზ. #42-ში სააგენტოს ადმინისტრაციულ 

შენობაში უზრუნველყოს  საჭიროების შემთხვევაში შესაბამისი ინფრასტრუქტურის გამართვა საკუთარი 
ხარჯებით.  

5.5 „მიმწოდებული“ ვალდებულია უზრუნველყოს შენობაში განთავსებული სველი წერტილების ჰიგიენური 
საშუალებებით (ტუალეტის ქაღალდი, ხელის გამწმენდი ქაღალდი, თხევადი საპონი, ჰაერის გამწმენდი 
აეროზოლი) ასევე, შესაბამისი აპარატებით აღჭურვა და უწყვეტი განახლება.  

5.6 „მიმწოდებელი“ ვალდებულია გაუწიოს „შემსყიდველს“ უფლებრივად და ნივთობრივად უნაკლო 
მომსახურება. 
 

6. შესყიდვის ობიექტის მიღება-ჩაბარების წესი  
6.1 ხელშეკრულების გაფორმების შემდგომ, ყოველი საანგარიშო თვის ბოლოს არაუგვიანეს მომდევნო თვის 7 

(შვიდი) რიცხვისა მხარეები აფორმებენ მიღება-ჩაბარების აქტს, რომლის საფუძველზეც „შემსყიდველი“ 
უნაზღაურებს „მიმწოდებელს“ ფაქტიურად გაწეული მომსახურების ღირებულებას. 

6.2 მომსახურების მიღებას აწარმოებს  სსიპ - არასაპატიმრო სასჯელთა აღსრულებისა და პრობაციის ეროვნული 
სააგენტოს უფლებამოსილი წარმოადგენლები. 

 
7. ფასები  

7.1 შესყიდვის ობიექტის ფასი განისაზღვრება ლარებში. 
7.2 შესყიდვის ობიექტის დეტალური განფასება მოცემული დანართში #_, ფასების ცხრილი.  
7.3 ფასების ცვლილების შესახებ ამ ხელშეკრულების მხარემ უნდა შეატყობინოს მეორე მხარეს წერილობით, 

რომელიც თავის მხრივ უფლებამოსილია არ დაეთანხმოს აღნიშნულ ცვლილებაზე.  
 

8. ხელშეკრულების შესრულების კონტროლი  
8.1 „შემსყიდველს“ უფლება აქვს განახორციელოს კონტროლი, რათა დარწმუნდეს გაწეული მომსახურების 

ხარისხში. 
8.2 „მიმწოდებელი“ ვალდებულია საკუთარი რესურსებით უზრუნველყოს „შემსყიდველი“ კონტროლის 

(ინსპექტირების) ჩატარებისათვის აუცილებელი პერსონალით, ტექნიკური საშუალებებით და სხვა სამუშაო 
პირობებით. იმ შემთხვევაში, თუ „შემსყიდველი“ კონტროლის (ინსპექტირების) მიზნით გამოიყენებს 
საკუთარ ან მოწვეულ პერსონალს, მის შრომის ანაზღაურებას უზრუნველყოფს თვით „შემსყიდველი“. 

8.3 „შემსყიდველის“ მხრიდან ხელშეკრულებით ნაკისრი ვალდებულების შესრულების კონტროლს 
განახორციელებენ სსიპ - არასაპატიმრო სასჯელთა აღსრულებისა და პრობაციის ეროვნული სააგენტოს 
უფლებამოსილი წარმოადგენლები. 

 
9. ხელშეკრულებაში ცვლილებების შეტანა 
9.1 არავითარი გადახრა ან ცვლილება ხელშეკრულების პირობებში არ დაიშვება ორივე მხრის მიერ 

ხელმოწერილი წერილობითი შესწორებების გარდა. 
9.2 თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების შეცვლის 

აუცილებლობა, ცვლილებების შეტანის ინიციატორი ვალდებულია წერილობით შეატყობინოს მეორე მხარეს 
შესაბამისი ინფორმაცია. 

9.3 ხელშეკრულების პირობების ნებისმიერი ცვლილება უნდა გაფორმდეს ხელშეკრულების დანართის სახით, 
რომელიც ჩაითვლება ხელშეკრულების განუყოფელ ნაწილად.   
 
 

10. ხელშეკრულების პირობების შეუსრულებლობა  
10.1 მხარეებმა ხელშეკრულებით გათვალისწინებული ვალდებულებები უნდა შეასრულონ ჯეროვნად, 

კეთილსინდისიერად ხელშეკრულებით დათქმულ დროსა და ადგილას. მხარეები პასუხს აგებენ 
ხელშეკრულებით განსაზღვრული პირობების შეუსრულებლობის ან არაჯეროვანი შესრულებისათვის 
ხელშეკრულებითა და საქართველოს კანონმდებლობით დადგენილი წესით;  

10.2 ფორს-მაჟორული პირობების გარდა, მიმწოდებლის მიერ ხელშეკრულების პირობების შეუსრულებლობა 
ან/და დაგვიანებით შესრულების შემთხვევაში გამოიყენება საჯარიმო სანქციები, რომელთა ფორმა, ოდენობა 
და გადახდის ვადები განსაზღვრულია ხელშეკრულების ამ მუხლში.  

10.3 თუ მიმწოდებელი ხელშეკრულებით განსაზღვრული ვადის ფარგლებში ვერ შეასრულებს ნაკისრი 
ვალდებულებებს, შემსყიდველი უფლებამოსილია:  

10.3.1 შეწყვიტოს წინამდებარე ხელშეკრულება და მიმწოდებელი ხელშეკრულების არაჯეროვანი 
შესრულებისათვის დააჯარიმოს ხელშეკრულების საერთო ღირებულების  5%-ის ოდენობით, ან 

10.3.2 ”მიმწოდებელს” დააკისროს პირგასამტეხლო ყოველ ვადაგადაცილებულ ან/და ჩავარდნილ დღეზე 
ხელშეკრულების ღირებულების 0,1%-ის ოდენობით. 

10.4 თუ შემსყიდველი დარწმუნდება, რომ შეუძლებელია მომსახურების მოწოდება ხელშეკრულებით 
განსაზღვრული ვადების ამოწურვამდე, იგი უფლებამოსილია ცალმხრივად, ვადაზე ადრე, შეწყვიტოს 
ხელშეკრულება და მიმწოდებელი დააჯარიმოს ხელშეკრულების ღირებულების 5%-ს ოდენობით.  

10.5 თუ 10.3.2 პუნქტით გათვალისწინებულ შემთხვევაში დაკისრებული პირგასამტეხლოს ჯამური თანხა 
გადააჭარბებს ხელშეკრულების ღირებულების 1%-ს, „შემსყიდველს“ უფლება აქვს ცალმხრივად შეწყვიტოს 
ხელშეკრულება და „მიმწოდებელი” ხელშეკრულების არაჯეროვანი შესრულებისათვის დააჯარიმოს 
ხელშეკრულების საერთო ღირებულების 5%-ის ოდენობით.  

10.6 ხელშეკრულების ცალკეული პირობების მოქმედების შეწყვეტა არ ათავისუფლებს „მიმწოდებელს“ დანარჩენი 
ვალდებულებების შესრულებისაგან. 

10.7 „შემსყიდველს“ შეუძლია მიიღოს გადაწყვეტილება ხელშეკრულების შეწყვეტის შესახებ აგრეთვე:  
10.7.1 თუ „შემსყიდველისათვის“ ცნობილი გახდა, რომ მისგან დამოუკიდებელი მიზეზების გამო იგი ვერ 

უზრუნველყოფს ხელშეკრულებით ნაკისრი ვალდებულებების შესრულებას;  
10.7.2 „მიმწოდებლის“ გაკოტრების შემთხვევაში; 
10.7.3 თუ მისთვის ცნობილი გახდება, რომ „მიმწოდებლის“ საკვალიფიკაციო მონაცემების დამადასტურებელი 

დოკუმენტები ყალბი აღმოჩნდება;  
10.7.4 საქართველოს კანონმდებლობით გათვალისწინებულ სხვა შემთხვევებში.  
10.8 ზემოთ მითითებულ  შემთხვევებში „შემსყიდველი“ ვალდებულია აუნაზღაუროს „მიმწოდებელს“ 

ფაქტიურად მიწოდებული მომსახურების ღირებულება.  
 

11. ფორს-მაჟორი  
11.1 ამ მუხლის მიზნებისათვის „ფორს-მაჟორი“ ნიშნავს მხარეებისათვის გადაულახავ და მათი კონტროლისაგან 

დამოუკიდებელ გარემოებებს, რომლებიც არ არიან დაკავშირებული „შემსყიდველისა“ და/ან „მიმწოდებლის“ 
შეცდომებსა და დაუდევრობასთან და რომლებსაც გააჩნია წინასწარ გაუთვალისწინებელი ხასიათი. ასეთი 
გარემოება შეიძლება გამოწვეული იქნას ომით, სტიქიური მოვლენებით, ეპიდემიით, კარანტინით და 
საქონლისა ან/და მომსახურების მიწოდებაზე ემბარგოს დაწესებით, საბიუჯეტო ასიგნებების მკვეთრი 
შემცირებით და სხვა. 

11.2 ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, რომლისთვისაც 
შეუძლებელი ხდება ნაკისრი ვალდებულებების შესრულება, დაუყოვნებლივ უნდა გაუგზავნოს მეორე მხარეს 
წერილობითი შეტყობინება ასეთი გარემოებების და მათი გამომწვევი მიზეზების შესახებ. თუ შეტყობინების 
გამგზავნი მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, 
მიზანშეწონილობისა და შესაძლებლობისდა მიხედვით აგრძელებს ხელშეკრულებით ნაკისრი 
ვალდებულებების შესრულებას და ცდილობს გამონახოს ვალდებულებების შესრულების ისეთი 
ალტერნატიული ხერხები, რომლებიც დამოუკიდებელი იქნებიან ფორს-მაჟორული გარემოებების 
ზეგავლენისაგან.  

 
12. სადაო საკითხების გადაწყვეტა  
12.1 „შემსყიდველმა“ და „მიმწოდებელმა“ ყველა ღონე უნდა იხმარონ, რათა პირდაპირი არაოფიციალური 

მოლაპარაკებების პროცესში შეთანხმებით მოაგვარონ ყველა უთანხმოება და დავა, წარმოქმნილი მათ შორის 
ხელშეკრულების ან მასთან დაკავშირებული სხვა კომპონენტის ირგვლივ. 

12.2 თუ ასეთი მოლაპარაკების დაწყებიდან 30 (ოცდაათი) დღის განმავლობაში „შემსყიდველი“ და 
„მიმწოდებელი“ ვერ შეძლებენ სადაო საკითხის შეთანხმებით მოგვარებას, ნებისმიერ მხარეს დავის 
გადაწყვეტის მიზნით შეუძლია დადგენილი წესის მიხედვით მიმართოს საქართველოს სასამართლოს, თუ 
ხელშეკრულებით სხვა რამ არ არის გათვალისწინებული.  

13. შეტყობინება  
13.1 ნებისმიერი შეტყობინება, რომელსაც ერთი მხარე, ხელშეკრულების შესაბამისად, უგზავნის მეორე მხარეს, 

გაიგზავნება წერილის ან ელ. ფოსტის სახით, შესყიდვების ერთიან ელექტრონულ სისტემაში მითითებული 
მეორე მხარის მისამართზე. 

13.2 შეტყობინება შედის ძალაში ადრესატის მიერ მისი მიღების დღეს ან შეტყობინების გაგზავნიდან მე-3 დღეს 
იმის მიხედვით, თუ ამ თარიღებიდან რომელი უფრო ადრე დგება. 

 
14. გადასახადები და დაბეგვრა  
14.1 უცხოელი „მიმწოდებელი“ პასუხს აგებს გასაწევ მომსახურებასთან დაკავშირებულ ყველა იმ გადასახადის, 

მოსაკრებლების და სხვა გადასახდელების გადახდაზე, რომლებიც გადასახდელია საქართველოს 
ფარგლებში და მის გარეთ.  

14.2 ადგილობრივი „მიმწოდებელი“ პასუხს აგებს საქართველოს კანონმდებლობით დადგენილი გადასახადების, 
მოსაკრებლების და სხვა გადასახდელების გადახდაზე. 
 

15. ხელშეკრულების მოქმედების ვადა  
15.1 წინამდებარე ხელშეკრულება ძალაშია ზემოთ მითითებული თარიღიდან და მოქმედებს 2018 წლის 31 

იანვრამდე. 
 

16. სხვა პირობები  
16.1 არც ერთ მხარეს არა აქვს უფლება გადასცეს მესამე პირს თავისი უფლებები და მოვალეობები, მეორე მხარის 

წერილობითი თანხმობის გარეშე.  
16.2 მესამე პირთან ურთიერთობაში მხარეები მოქმედებენ თავიანთი სახელით, ხარჯებითა და რისკით.  
16.3 ხელშეკრულება შედგენილია ქართულ ენაზე, ორ ეგზემპლარად, რომელთაგან თითოეულს აქვს თანაბარი 

იურიდიული ძალა და ინახება ხელმომწერ მხარეებთან (ერთი პირი „მიმწოდებელთან“ და ერთი პირი 
„შემსყიდველთან“).  

16.4 ხელშეკრულებასთან დაკავშირებული ნებისმიერი მიმოწერა შესრულებული უნდა იყოს ქართულ ენაზე.  
16.5 დანართები თან ერთვის ხელშეკრულებას და წარმოადგენს მის განუყოფელ ნაწილს.  
16.6 წინამდებარე ხელშეკრულების ნებისმიერი ცვლილება ან დამატება ძალაშია მხოლოდ მას შემდეგ, რაც ის 

წერილობითი ფორმითაა შედგენილი და ხელმოწერილია მხარეთა მიერ.  
 
 
 
 
 
 
 

 
„შემსყიდველი“ 

 
 „მიმწოდებელი“ 

სსიპ - არასაპატიმრო სასჯელთა აღსრულებისა და 
პრობაციის ეროვნული სააგენტო 

  

 
 

  

გიორგი ჩიფჩიური   

დანართი #1   
 

5. პრეტენდენტის შეთავაზება 
 

1. 

პრეტენდენტის იურიდიული ფორმა და დასახელება:  

ხელმძღვანელის სახელი და გვარი: 
 

პრეტენდენტის იურიდიული ან/და ფაქტიური მისამართი: 
 

საიდენტიფიკაციო კოდი: 
 

პრეტენდენტის ტელეფონის ნომერი: 
 

ელ. ფოსტის მისამართი: 
 

ბანკი: 
 

ბანკის კოდი: 
 

ანგარიშის ნომერი: 
 

2. სახელმწიფო შესყიდვების ერთიან ელექტრონულ სისტემაში 
შემოთავაზებული სატენდერო წინადადების ფასი: 

 

 
 
 
 
 
პრეტენდენტის ხელმოწერა__________________ 

დანართი #2  
 

6. ინფორმაცია 2013 - 2016 წლებში განხორციელებული ანალოგიური მომსახურების მიწოდებების შესახებ 
 
 
პრეტენდენტი: ________________________________________________ 
 
 

N შემსყიდველი (დამკვეთი) ორგანიზაცია შესყიდვის ობიექტის აღწერა ხელშეკრულების ღირებულება ხელშეკრულების თარიღი 

1     
2     
3     
.     
.     
.     
.     

…     
N     

დანართი #3  

7. ფასების ცხრილი 
 

პრეტენდენტის დასახელება:  ______________________________________________________ 
 
 

N 
ობიექტის 

დასახელება მომსახურების აღწერილობა მისამართი 
თვეების 

რაოდენობა 
ერთეულის 

ფასი 
საერთო 

ფასი 

1 

პრობაციის ეროვნული 
სააგენტოს  
ადმინისტრაციული 
ადმინისტრაციული 
შენობისა და მიმდებარე 
ტერიტორიის 
მიმდინარე 
(ყოველდღიური) 
დასუფთავება 

·   შენობაში, ოთახებში, კორიდორებში, კიბის უჯრედებში, სათავსოებში, სხვადასხვა სამეურნეო სამუშაო 
და არასამუშაო ფართზე, ფართების ყოველდღიური დასუფთავება. 

ქ. თბილისი, 
ალ. ყაზბეგის 

გამზ #42 
12 

  

·   სამუშაო ოთახების კარებების, ფანჯრების, ორმხრივი ფანჯრების, ჩარჩოების, იატაკების, ასევე კიბის 
უჯრედის რეცხვა-წმენდითი სამუშაოების შესრულება მოთხოვნისამებრ. 

·   შენობაში განთავსებული სველი წერტილების დასუფთავება და მონიტორინგი არანაკლებ საათში 
ერთხელ. 

·   შენობების და ეზოს ყოველდღიური დასუფთავება, ასევე შენობებიდან და ეზოდან (ნაგვის 
ბუნკერებიდან) ნაგვის გატანა. 

·   ტერიტორიის ყოველდღიური დაგვა–დასუფთავება. 

·   შენობაში, თითოეულ სართულზე და ფლიგელზე ყოველდღიური დამლაგებლების მომსახურება 12:00 
საათამდე. ამასთან ორი მორიგე დამლაგებლების მომსახურება 18:00 საათამდე. საჭიროების შემთხვევაში 
მომსახურების გაწევა მოთხოვნის შესაბამისად. 

·   შენობაში განთავსებული სველი წერტილების ჰიგიენური საშუალებებით (ტუალეტის ქაღალდი, 
ხელის გამწმენდი ქაღალდი, თხევადი საპონი, ჰაერის გამწმენდი აეროზოლი) ასევე, შესაბამისი აპარატებით 
აღჭურვა და უწყვეტი განახლება.  

·   ალუმინის, ხის, შუშის, მარმარილოს, პლასტმასის, ტყავის და ნაჭრის ზედაპირული დასუფთავება 
უნდა განხორციელდეს სპეციალური შესაბამისი ხსნარით. 

·   დამკვეთის მოთხოვნით დამატებითი მომსახურების გაწევა დაგვა–დასუფთავებაზე. 

·   ტექნიკური დავალების შესრულების უზრუნველსაყოფად აუცილებელი პერსონალის (მინიმუმ 7 
დამლაგებელი) გამოყოფა, რომელთა ვინაობა წინასწარ შეთანხმებული უნდა იქნეს შემსყიდველთან,  

·   გაწული მომსახურება უნდა იყოს შესაბამისი და ხარისხიანი, რისი დადგენის მიზნითაც ტექნიკური 
მონიტორინგი განხორციელდება ხელშეკრულებაზე კონტროლის განმახორციელებელი პირის ან/და პირთა 
ჯგუფის მიერ. 

სულ: 
 

 
 
პრეტენდენტის ხელმოწერა:   __________________________ 

ბ.ა. 

დანართი #4  

8. ტექნიკური დავალება 
 
 
1. საქართველოს სასჯელაღსრულებისა და პრობაციის სამინისტროს სსიპ - არასაპატიმრო სასჯელთა აღსრულებისა და პრობაციის ეროვნული სააგენტოს შენობა  

 
მისამართი:     ქ. თბილისი, ალ. ყაზბეგის გამზ. #42 
სართულების რაოდენობა:    5 სართული 
შენობის საერთო ფართი:     2047 კვ. მეტრი 
წინა მხარეს გარე  ფასადი:   60 კვ. მეტრი მინის ვიტრაჟი. 
ეზო და მიმდებარე ტერიტორია:   350 კვ.მეტრი 
სველი წერტილების რაოდენობა:   23 ერთეული 
 
მათ შორის: 
შემოსასვლელი ჰოლი:    547 კვ.მეტრი 

 
 

2. ტექნიკური დავალება   
2.1.1 შენობაში, ოთახებში, კორიდორებში, კიბის უჯრედებში, სათავსოებში, სხვადასხვა სამეურნეო სამუშაო და არასამუშაო ფართზე, ფართების ყოველდღიური 

დასუფთავება. 
2.1.2 სამუშაო ოთახების კარებების, ფანჯრების, ორმხრივი ფანჯრების, ჩარჩოების, იატაკების, ასევე კიბის უჯრედის რეცხვა-წმენდითი სამუშაოების შესრულება 

მოთხოვნისამებრ. 
2.1.3 შენობის წინა მხარეს გარე ფასადის რეცხვა-წმენდითი სამუშაოების შესრულება არანაკლებ წელიწადში 4-ჯერ. 
2.1.4 შენობაში განთავსებული სველი წერტილების დასუფთავება და მონიტორინგი არანაკლებ საათში ერთხელ. 
2.1.5 შენობების და ეზოს ყოველდღიური დასუფთავება, ასევე შენობებიდან და ეზოდან (ნაგვის ბუნკერებიდან) ნაგვის გატანა. 
2.1.6 ტერიტორიის ყოველდღიური დაგვა–დასუფთავება. 
2.1.7 შენობაში, თითოეულ სართულზე და ფლიგელზე ყოველდღიური დამლაგებლების მომსახურება 12:00 საათამდე. ამასთან ორი მორიგე დამლაგებლების 

მომსახურება 18:00 საათამდე. საჭიროების შემთხვევაში მომსახურების გაწევა მოთხოვნის შესაბამისად. 
2.1.8 შენობაში განთავსებული სველი წერტილების ჰიგიენური საშუალებებით (ტუალეტის ქაღალდი, ხელის გამწმენდი ქაღალდი, თხევადი საპონი, ჰაერის 

გამწმენდი აეროზოლი) ასევე, შესაბამისი აპარატებით აღჭურვა და უწყვეტი განახლება.  
2.1.9 ალუმინის, ხის, შუშის, მარმარილოს, პლასტმასის, ტყავის და ნაჭრის ზედაპირული დასუფთავება უნდა განხორციელდეს სპეციალური შესაბამისი ხსნარით. 
2.1.10 დამკვეთის მოთხოვნით დამატებითი მომსახურების გაწევა დაგვა–დასუფთავებაზე. 
2.1.11 ტექნიკური დავალების შესრულების უზრუნველსაყოფად აუცილებელი პერსონალის (მინიმუმ 7 დამლაგებელი) გამოყოფა, რომელთა ვინაობა წინასწარ 

შეთანხმებული უნდა იქნეს შემსყიდველთან,  
2.1.12 გაწული მომსახურება უნდა იყოს შესაბამისი და ხარისხიანი, რისი დადგენის მიზნითაც ტექნიკური მონიტორინგი განხორციელდება ხელშეკრულებაზე 

კონტროლის განმახორციელებელი პირის ან/და პირთა ჯგუფის მიერ. 


